
  Tida går fort


  for ein kar i full sving.


  No er du halvvegs,


  «long live the king».


  Du er ferdig med testing


  av nymotens ting.


  Slapp av, gamle ørn,


  det gjer ingenting.


  Du er 50, min ven.


  Du kan plystra på damer,


  men sjølv har du ring.


  Du vert gått frå i bakken,


  og har tights når du spring.


  Du går ikkje i slips,


  eller pynt eller bling.


  Ein verdsmann med pondus,


  du reiser omkring.


  Du er ikkje moderne,


  høyrer framleis på Sting.


  Uansett kva dei spelar,


  så dansar du swing.


  Slapp av, gamle røvar,


  det gjer ingenting.


  Du er 50, min ven.


  Du var ein staseleg kar


  og ein livsfarleg ving.


  rett frå skaparen, nesten!


  Eg stiller meg naken


  framfor deg


  og viser meg fram


  slik skaparen


  skapte


  ein fyr som meg.


  Heilt naken.


  Ja, bortsett frå


  to heimelakka


  kvite


  sykkelsko.


  Ver så god.


  Berre forsyn deg.


  Nynorskens feriereiser


  Eg tok ein sumartur


  til kroatiske trakter,


  og ferja ut til øya Hvar


  møtte Sylfest Lomheim


  på ei taverna,


  ein slags bar,


  han nikka og sa:


  Fint, her på Kvar.

